
Føroysku bondini

Vit kunnu ikki kalla bondini serføroysk – í øðrum norðurlondum, eins og aðra staðni í heiminum, 
eru líknandi bond at finna

Sermerkt er tó, at føroysku bondini verða framleidd uttan tól, bert við at nýta egnar hendur

Tilfarið er mestsum altíð ullint

Her eru bara bond tikin við, sum hoyra til klædnamentanina

Bondini sum verða viðgjørd eru:

Tveingir – nýttir í húðaskóm og rotuskóm

Bregdað band – sum kantband á troyggjum, og slitband til skjúrt

Virkaði hosubond 

Tólvtáttaband – slíðraband til knívin

Hví eru føroysku bondini til enn?

Føroysku klæðini, sum enn verða 
nýtt, tryggja at siðbundnu bondini 
verða framleidd og brúkt

Føroyski búnin verður nýttur til nógv 
festlig og hátíðarlig høvi

Ikki knýtt at ávísum aldursbólki –
føroysku klæðini vilja nærum øll 
ogna sær

Lítið til av keldutilfari

Vegna tað, at føroyskt so seint fekk sítt skriftmál, umleið 1900, er tað ein avbjóðing at finna keldur, 
sum siga nakað um klæðir yvirhøvur, og serliga um bondini

Millum elstu skrivligu keldurnar eru Lukas Debes, Færoæ et Færoa reserata (1676)

Og Jens Chr. Svabo, Indberetninger fra en Reise i Færøe 1781 og 1782

Lítið og einki verður sagt um bondini

Summar keldur nevna tey, men nágreina tey ikki, og siga einki um hvussu tey vórðu gjørd

Tveingir

Tveingirnir vóru umleið ein favn til longdar

Byrja við eini longd á umleið 2 m. til vaksnar skógvar

Byrjað varð frá miðjuni, helvtin av tónum varð vundið 
um hálsin, og flættað niðureftir

Tá endin er náddur, verður vundið av hálsinum, og 
byrjað verður aftur frá miðjuni

At enda verða endarnir tøvdir við at gníggja teir 
millum hendurnar

Tveingir – litir eftir kyni og umstøðum

Gentur og ungar kvinnur – reyðar tveingir

Einkjur og eldri kvinnur – bláar tveingir

Dreingir og menn – hvítar tveingir

Mostir mín segði mær hesa søgu:

Tað var ein kona á Strondum, hon var úti og hoyggjaði, so 
komu tey og fortaldu henni, at maður hennara var deyður. 
Meðan tey fortaldu tað, tóku tey og loystu reyðu tveingirnar 
av skónum hjá henni, tí ein einkja kundi ikki hava reyðar 
tveingir

Dahl (1951) sigur, at mannfólkatveingir vóru tjykkri enn kvinnutveingir, sum vanliga verða flættaðir 
við dupultum tógvi, men manstveingirnir við trý- ella fýradupultum

Hann sigur eisini, at tveingir kundu verða bregdaðir, við trimum buktum, tá evnaðu tey báðar 
tveingirnar í einum, meðan teir flættaðu vórðu gjørdir ein í senn. Dahl sigur eisini: 

“Kom ókunnumaður í bygd, og hevði snjóhvítar tveingir, sást beinanvegin, at hann kom úr einum 
hampuligum húsi” (s. 14)

Undir 2. heimsbardaga varð aftur brúk fyri at gera rotuskógvar

Í 1970-unum brúktu genturnar rotuskógvar til fimleikaskógvar

Nú á døgum er sjáldsamt at síggja rotuskógvar

Hugsandi at gamli mátin at flætta tveingir skjótt fer í gloymskuna.

Bregdað band

Bregdaða bandið er ofta fleiri metrar langt

Tá lagt verður upp, skal leggjast ein triðingur aftrat 
longdini (Bærentsen 1974, p. 122). 

Tvey fólk bregda saman, soleiðis at annar bregdar og 
hin slær 

Bærentsen (1974) sigur, at tað mest umráðandi er at 
sláa væl, og eisini at flyta tummil og fremstafigur, 
meðan tú slær, fyri at fáa bandið javnt.

Vanligt verður bregdað við fimm buktum, men eisini ber 
til at bregda við trimum, fýra, seks ella sjey. Um tú 
hevur líka tal av buktum, verður bandið ójavnt

Bregdað band

Bregdað verður við tveimum ella trimum litum, hóskandi til 
plaggið, sum skal kantast, og kann hava ymiskt mynstur, 
eftir hvussu litirnir verða settir

Hammershaimb sigur, at tveingir eisini kunnu vera 
bregdaðir:

– Kvinderne flætte brede lidser til skotvinger ved en slags fingervæv, 

hvor en holder de fem lykker på sine fingre, og flytter dem skiftevis fra 

fingrene på den ene hånd til den anden hånd, medens en anden gør 

slagbommens tjeneste på væven, og slår vævningen med en finger på 

højre hånd fast til lidsen, som holdes i den anden hånd; dette kaldes at 

bregda tveingir.

Søguliga kunnu vit ikki siga, hvussu leingi føroyingar hava 
bregdað, men væntandi líka frá víkingatíðini

Sama slag av bregdaðum bandi sæst á summum av 
miðaldarklæðunum, sum vórðu funnin í Herjolfsnesi í 
Grønlandi (Østergaard 2004, s.106).

Her sæst bregdað band á eini eldri troyggju

At bregda

Føroyski mátin at bregda er at hava tríggjar buktir á aðrari 
hondini, á fremstafingri, longutong og lekifingri, og tvær á hinari, á 
longutong og lekifingri

Bregdað verður við at taka við tóma fremstafingrinum, gjøgnum 
buktina á longutong á somu hond, buktina á lekifingri á hinari 
hondini. Buktirnar verða so fluttar oman, og fremstifingur, sum nú 
er tómur, heintar frá hinari hondini

Um tú leggur frá tær, ber illa til at koma aftur á rætt lag, eitt 
bregdaband skal tí gerast liðugt í einum

At bregda kann gerast á ymiskan hátt. 

Speiser (1983) kallar føroyska mátan at bregda “unorthodox”, av 
tí at bregdaða bandið verður ikki líka á báðum síðum, men nevnir 
at nógv av teimum, sum kenna til at bregda, ikki vita um annan 
máta enn hendan (Speiser,The manual of braiding, s. 141)

Virkaði hosubond

Bandið er 1½ - 2 cm breitt

Nýttir verða 18 – 24 tættir

Byrjað verður við at leggja dupult, so bandið fær 
rundaðan enda. Fest verður til eitt fast punkt

Halt endarnar í hvør sínari hond, og virka frá uttara 
kanti inn til miðjuna ávíkavist frá høgru og vinstru 
síðu inn ímóti miðjuni, so eyðkenda strípan kemur 
fram. 

Margrethe Hald (1975) sigur frá, at líknandi band 
varð funnið í Mammen-grøvini, tætt við Viborg í 
Danmark, sum stavar frá 800 – 1000 AC.

At virka

Longdin skal vera 2½ ferð rundanum 
leggin (á Lofti 2021, s. 94)

Hosubandið verður endað við skúgving 
og kvasti

Jens Chr. Svabo (1781-1782) nevnir, at 
menninir brúka “fine stribede 
strømpebånd af adskillige farver, hvis 
ender (skygving) hænge udenfor til 
stads”. Tað sama stendur hjá 
Hammershaimb.

Eisini sigur Svabo um hosubond hjá 
kvinnum, at: strømpebåndene siges at 
være meget smallere end 
mandfolkenes (s. 247)

Hosubond kundu eisini vera vovin

Norsk hosubond

Summi eru við kvasti í báðum endum

Summi við einum, sum tey føroysku

Skúgvingin er ikki tann sama

Orðaseðlar

Um hosubond

At knýta knút á hosuband og leggja undir 
høvdalagið – tá fer hin komandi at berast fyri í 
dreymi

At klíggja varð sagt um liðugt gjørd hosubond, 
sum vórðu hongd upp at turka við einum 
steini, “klípi” í niðara enda

Gentur gjørdu hosubond og tveingir til 
dreingir... “Hosubond og tveingir, tað kann 
lokka dreingir”

... syfti koddan upp, har lógu eini vøkur 
hosubond, tað seinna var ikki liðugt at skúgva

Tólvtáttaband 

Verður nýtt til belti til knívin – verður 
við hvørt nevnt slíðraband

Sum navnið sigur verður flættað við 
tólv tættum, dupultir ella meira so 
tað fær rættu tjúgdina

Kann vera ymiskt til longdar, men 
ofta nóg langt til tvær ferðir um 
miðjuna á manninum, og eitt sindur 
aftrat, so tað hongur niður við 
skúgving og kvastum

At tólvtátta / tólvtra

At tólvtra eitt langt band, byrja frá miðjuni

Tú hevur seks tættir í hvørjari hond

Byrja við høgru hond, tak uttasta táttin afturum, og uppaftur 
gjøgnum miðjuna á tættunum á hinari hondini, og enda aftur í 
somu hond, nú sum tann innasti tátturin. 

Verður endurtikið við hinari hondini

Summi tólvtra við at taka táttin frameftir heldur enn afturum 
(Hald 1975, s. 29)

Í samrøðu við Nicolinu Jensen frá 1994 sigur hon, at eingin av 
keldunum nevnir tóvtáttaband, men summi nevna slíðraband

Tað er torført at siga, hvussu leingi tað hevur verið nýtt í 
Føroyum (Kletti 1994)

Maria Eide Petersen (1977) nevnir, í endurminningum frá síni tíð 
sum lærari í Funningi, at hon lærdi børnini, bæði gentur og 
dreingir, at gera “slíðrabond” og at virka hosubond. (Petersen, 
1977, p. 68)

Námsætlanin fyri fólkaskúlan

Í námsætlanini fyri skúlan stendur, 

4.-5. flokk, ... at bregda og at flætta ...

at kenna, at handarbeiði er ein partur av okkara 
siðaarvi, og at best er at kenna sína egnu mentan, 
áðrenn hugt verður úteftir.

6.-7. flokk ... bond: tólvta og binda knútar ...

at virðismeta tað gamla, føroyska handarbeiðið ...

at síggja týdningin, tóvirki og handarbeiði hava og 
hava havt í okkara mentanarliga siðaarvi

At framleiða og nýta bondini í dag

Sum áður nevnt er bert bondunum lív lagað, so leingi 
tey eru í vanligari nýtslu

Hosubond og bregdað band er neyðugt til føroyska 
búnan – tí verða tey virkaði og bregdaði enn

Í kvøldskúlanum, og á handarbeiðsskúla og tekniska 
skúla, eins og í lærara- og 
námsfrøðingaútbúgvingunum, ber til at læra seg at 
framleiða føroysku bondini

Eg havi tosað við fleiri av teimum, sum undirvísa í 
hesum, eingin teirra nýta skrivaðar ella teknaðar 
vegleiðingar

Siðbundni hátturin, frá einum til annan, við at vísa og 
eftirlíkna, er enn tann vanligi mátin at læra.

